
Citazzjoni Numru. 807/1997/1

Pauline Mizzi mart Joseph Mizzi, u |-istess Joseph
Mizzi

Versus

Concetta Key

Din il-kawza hija dwar konveniju.

[¢-¢itazzjoni tghid illi fis-26 ta’ Marzu 1996 I-attri¢i u
zew@ha kienu iffirmaw konvenju mal-konvenuta li fih, wara
li semmew is-sentenza moghtija minn din il-qorti fid-29 ta’
Frar 1996 (Citaz. nru 65/1982), li bis-sahha taghha kien
ingasam il-wirt tal-genituri, kienu ftiehmu illi I-konvenuta,
minflok thallas erba’ mija u lira (Lm401) li kellha taghti lill-
atturi, tittrasferixxi bic¢a mill-ghalga maghrufa bhala tal-
Hawli, li tinsab wara |-garage numru erbgha (4) fi Trig San
Dwardu, il-Birgu, wara illi [-Perit Piju Busuttil ikun
stabilixxa I-konfigurazzjoni u d-dimensjoni ta’ din il-bic¢a
art. ll-partijiet kienu gablu wkoll illi jersqu fuq il-kuntratt fi
zmien tliet xhur mis-26 ta’ Marzu 1996, izda I-konvenju
baqga’ jiggedded kull tliet xhur sal-ahhar ta’ Marzu 1997.

Kif iridu l-artt. 1357 u 1358 tal-Kodic¢i Civili, il-konvenuta
kienet imsejha biex tersaq ghall-kuntratt fil-31 ta’ Marzu
1997, izda I-konvenuta baqghet ma resqitx. L-atturi
ghalhekk fethu din il-kawza u qeghdin jitolbu illi I-gorti:

1. tanhtar lill-Perit Piju Busuttil biex juri I-konfini tal-
ghalga |i ghandha tigi trasferita, skond il-ftehim fil-
konvenju; u

2. tikkundanna lill-konvenuta sabiex, fi zmien li taghti |-
gorti, hija tersaq biex tiffirma u tersaq ghall-pubblikazzjoni
tal-kuntratt ta’ tpartit ta’ l-art imsemmija fl-ewwel talba u
tal-hlas ta’ erba’ mija u lira (Lm401), u tahtar kuraturi biex
jidhru fisem min ma jersaqgx ghall-pubblikazzjoni.

Qeghdin jitolbu wkoll I-ispejjez, fosthom dawk ta’ tliet ittri
ufficjali.

lI-konvenuta ressget dawn I-e¢cezzjonijiet:

1. l-e¢cezzjoni ta’ lis alibi pendens billi hemm kawza
ohra fl-istess ismijiet u bl-istess meritu tinstema’ quddiem
iI-Qorti tal-Magistrati; din l|-ec¢¢ezzjoni kienet michuda
b’sentenza moghtija minn din il-qorti fit-3 ta’ Di¢embru
1998;

2. din il-gorti hija inkompetenti ratione valoris; din |-
eccezzjoni ukoll kienet michuda b’sentenza moghtija mill-
Qorti ta’ I-Appell fit-12 ta’ Frar 2001;

3. l-ewwel talba ma tistax tintlaga’ ghax il-Perit Piju
Busuttil kellu biss iressaq pjan ta’ gasma ghall-
approvazzjoni tal-partijiet; il-perit fil-fatt resaq zewg

pjanijiet ta’ qasma izda I-partijiet ma qablu fuq ebda
wiehed minnhom; u

4.  l-art li dwarha saret il-kawza tmiss lill-konvenuta bis-
sahha ta’ sentenza moghtija minn din il-qorti fid-29 ta’ Frar
1996, fl-ismijiet Pauline Mizzi et versus Concetta Key et
nomine, li kienet kawza ghall-gsim tal-wirt tal-genituri tal-
partijiet; ghalkemm l-art Jiet assenjata lill-attrici akkont ta’
sehemha mill-wirt, ghad ma giex pubblikat I-att ta’ divizjoni
u ta’ immissjoni fil-pussess, u ghalhekk it-talbiet ta’ I-atturi
huma intempestivi.

[l-fatti li wasslu ghal din il-kawza graw hekk:

L-attrici Pauline Mizzi u I-konvenuta Concetta Key huma
ahwa u, flimkien ma’ huthom, kienu wirtu lill-genituri
taghhom. Saret kawza ghall-gsim tal-wirt u din il-kawza
ngatghet b’sentenza moghtija mill-Prim’Awla tal-Qorti
Civili fid-29 ta’ Frar 1996. Sabiex jingasam il-wirt skond

is-sentenza, sar kuntratt fit-30 ta’ Gunju 1999 fl-atti tan-
Nutar Peter Fleri-Soler. L-attri¢i Pauline Mizzi ma kinitx
resget ghall-pubblikazzjoni tal-kuntratt u ghalhekk deher
fisimha |-Avukat Marco Grixti li kien inhatar fis-sentenza
bhala kuratur.

Dwar is-sehem Ili mess lill-konvenuta Concetta Key, il-
kuntratt ighid hekk:

[l-partijiet kollha minbarra Concetta Key qeghdin

jassenjaw ... ... ... [lil] l-istess Concetta Key li gieghda
ta¢cetta u takkwista minghandhom b’titolu ta’ divizjoni ...
...... porzjoni art maghrufa bhala tal-Aawli ... ... ... u |-

istess Concetta Key thallas bhala ekwiparazzjoni lil
Pauline Mizzi s-somma msemmija ta’ Lm401.38, u fisem
l-istess Pauline Mizzi jiddikjara li récevihom il-komparenti
Dottor Marco Grixti.

Wara li kienet inghatat is-sentenza izda gabel ma sar il-
kuntratt, fis-26 ta’ Marzu 1996 il-partijiet fil-kawza tallum
kienu dehru fuq kitba privata u ftiehmu hekk:

Is-Sinjura Key qieghda taccetta li minflok li thallas is-
somma ta’ erba’ mija u wiehed liri maltin (Lm401) li huma
dovuti lis-Sinjura Mizzi u, ghal kull interess li jista’ jkollu, ir-
ragel taghha Joseph Mizzi, gieghda tittrasferixxi parti mill-
ghalga maghrufa bhala tal-Aawl/i li tinsab wara |-garaxx
numru erbgha (4), Triq San Dwardu, Birgu, u li huwa
proprjeta tas-Sinjuri Mizzi. Il-kejl ta’ dan il-porzjon ta’
raba’ sejjer isir fi zmien xahar mid-data ta’ dina I-iskrittura
privata u jigi mkejjel mill-Perit Piju Busuttil. ... ... ...
Min-naha taghha s-Sinjura Mizzi u r-ragel taghha Joseph
Mizzi ghal kull interess li jista’ jkollu geghdin jagblu i
jiehdu dina I-porzjon tal-ghalqa maghrufa bhala tal-HAawli
minflok jirCievu s-somma ta’ erba’ mija u wiehed liri maltin
(Lm401).

Tassew illi, wara li saret din il-kitba, il-kuratur fisem |-
attrici deher fuq il-kuntratt ta’ gsim tal-wirt u mhux biss ma
zammx shah il-jeddijiet ta’ I-attrici taht il-kitba privata izda
wkoll fisem I-attrici ac¢etta I-hlas tal-flus, bhallikieku |-
gsim kellu jsir biss skond is-sentenza u mhux ukoll skond
il-ftehim li sar wara fuq il-kitba privata. [l-kuratur, izda,
kien mahtur mhux mill-attrici nfisha izda bis-sahha ta’
sentenza; ghalhekk seta’ jidher fisem l-attri¢i biss ghall-
ghanijiet tas-sentenza u ma setax jirrinunzja ghal jeddijiet
li I-attrici kisbet wara.

Ghalhekk, fil-fehma tal-qorti, il-kuntratt ta’ gsim tal-wirt ma
jiswiex biex iwaqqa’ I-ftehim li sar b’kitba privata bejn I-
atturi u I-konvenuta wara li kienet inghatat is-sentenza.
Jiswa, izda, biex iwaqqa’ r-raba’ ec¢ezzjoni tal-konvenuta,
li hija e¢cezzjoni ta’ intempestivita u kienet inghatat gabel
ma sar il-kuntratt.

Nghaddu issa biex inqisu I-meritu tat-talbiet ta’ I-atturi.
Rajna illi I-ftehim tal-partijiet kien illi jhallu fidejn il-Perit
Piju Busuttil sabiex ikejjel u hekk jaghzel liema parti mill-
art tal-Aawli kellha tinghata lill-atturi: il-Perit Busuttil
tqabbad biex jaghzel l-art u mhux, kif tghid it-tielet
eccezzjoni, li jressaq quddiem il-partijiet pjan ta’ gasma
biex jaraw jagblux mieghu jew le.

[l-perit ma ghamilx sewwasew dak li riedu minghandu I-
partijiet, ghax, flok ghazel I-art li kellha tinghata lill-atturi,
ghazel bic¢tejn u halla I-ghazla fidejhom. Dan in-nuqqas
tal-perit, izda, ma jfissirx illi [|-partijiet tilfu I-jeddijiet
taghhom taht il-ftehim. Barra minn hekk, langas ma hu
mehtieg illi, kif trid [-ewwel talba ta’ |-atturi, il-gorti tqabbad
lill-perit sabiex jaghzel I-art, ghax fir-relazzjoni tieghu lill-
partijiet, ghalkemm immarka I-konfini ta’ bictejn art, i
sejhilhom “alternattiva A” u “alternattiva B”, il-perit wera
¢car liema minnhom tkun I-ghazla tieghu meta dwar
“alternattiva A” qal illi din timxi “kemm jista’ jkun mal-
contours ezistenti li huma delinjati b’hitan fil-post” waqt illi
dwar “alternattiva B” gal illi din tidhol ukoll “fil-habel ta’
isfel, izda minhabba dislivell li hemm bejn il-habel ta’ fug u
ta’ isfel ma nhossx li din |-alternattiva hija tajba”.

Jidher c¢ar ghalhekk illi I-ghazla tal-Perit Busuttil kienet
tkun |-“alternattiva A” u ma hux mehtieq illi jerga’ jitgabbad
biex jaghmel I-istess ghazla.

Fil-fehma tal-qorti dan huwa bizzejjed biex I-art i dwarha
sar il-ftehim bil-kitba privata tas-26 ta’ Marzu 1996 tkun
maghrufa sew.

ll-konvenuta ma hijiex gieghda tikkontesta illi I-kawza
saret fiz-zmien meta I|-ftehim kien ghadu jorbot, u illi I-
atturi harsu I|-formalitajiet kollha Ii trid il-ligi. It-talba ta’ I-
atturi biex il-konvenuta tghaddilhom I-art ghandha
ghalhekk tintlaga’. Naturalment, ladarba I-atturi sejrin
jiksbu l-art, il-flus illi I-kuratur ircieva fisimhom fuq il-
kuntratt tat-30 ta’ Gunju 1999 geghdin jinzammu isne
causa.

Ghal dawn ir-ragunijiet il-qorti taqta’ I-kawza billi, wara i
tichad ukoll it-tielet u r-raba’ e¢cezzjonijiet tal-konvenuta,
u ma tqisx l-ewwel talba ta’ Il-atturi, tikkundanna lill-
konvenuta sabiex tghaddi favur l-atturi dik il-parti mill-art
tal-Aawli fil-Birgu li hija murija bhala “alternattiva A” fuq il-
pjanta mhejjija mill-Perit Piju Busuttil, fol. 124 tal-proc¢ess.

[I-kuntratt ta’ trasferiment ta’ I-art ghandu jigi pubblikat fil-
bini tal-qgorti, il-Belt Valletta, nhar il-Famis 30 ta’ Gunju
2005 flI-10.00 a.m. Ill-gorti tahtar lin-Nutar Peter Fleri-
Soler biex jirCievi u jippubblika I-kuntratt u lill-Avukat
Frederick Ellul bhala kuratur sabiex jidher fisem min ma
jersagx ghall-pubblikazzjoni ta’ I-att.

L-ispejjez tal-kuntratt jithallsu skond il-ligi. Id-drittijiet tal-
kuratur u l-ispejjez tal-kawza thallashom il-konvenuta.

< Sentenza Finali >

